
Rhan 1 

Cyflwyniad  

Fel dywedir NEU Cymru (2021), dylai ein dyletswydd gofal i ddisgyblion fel Athrawon 

ystyried ffactorau “gan gynnwys oedran, iechyd, a sut, ble a gyda pha adnoddau y mae eu 

haddysg yn cael ei darparu” – mae pob dysgwr yn unigolyn cwbl wahanol a dyletswydd ni fel 

Athrawon yw hi i sicrhau bod pob dysgwr yn cael ei gyfle i ffynnu. Noda Llywodraeth Cymru 

(2021) bod rhaid sicrhau bod plant yn “mwynhau dysgu, datblygu sgiliau, gwybodaeth a 

chydnerthedd emosiynol”. I wneud hyn, rhaid i Athrawon sicrhau bod nhw yn diwallu 

anghenion pob dysgwr, a phersonoli’r dysgu er budd y dysgwr. 

 

Dywed Siencyn et al. (2008. Tud 139) mae “sicrhau bod plentyn yn gymdeithasol, emosiynol 

ac yn gorfforol barod i ddysgu o’r pwys mwyaf” ac yn “rhan hanfodol o ddatblygiad plentyn”. 

Mi fyddaf yn trafod anghenion disgybl o’r enw Margo. Am resymau diogelwch, dynodwyd y 

disgybl enw ffug yma i’r disgybl er mwyn sicrhau preifatrwydd. Noda canllaw 40 BERA dylai 

ymchwilwyr “gydnabod hawl sefydliadau a chyfranogwyr unigol i breifatrwydd, a dylent roi eu 

hawliau i gyfrinachedd ac anhysbysrwydd iddynt” (BERA, 2018). Felly ni fydd unrhyw 

fanylion y gellir adnabod y plentyn o yn cael eu cynnwys yn hyn. 

 

Fel gwelir o broffil Margo (atodiad 1 yn rhan 2), mae Margo yn 4 mlwydd oed ac yn ymuno a 

dosbarth Meithrin yn ysgol A. Ar hyn o bryd, oherwydd ansicrwydd Margo tuag at ysgol, mae 

hi ond yn mynychu Mae gan Margo syndrom alcohol y ffoetws, sydd yn cael effaith arno 

ddatblygiad plentyn mewn nifer gwahanol ffurf, er enghraifft gellir achosi anawsterau dysgu 

fel problemau meddwl, neu broblemau symudiad (NHS, 2020). Dywed The Guardian (2018) 

bod y syndrom yn un o achosion mwyaf cyffredin anawsterau dysgu ac ymddygiad yn y byd. 

Yn achos Margo, mae’r salwch wedi cael effaith ar ddatblygiad cymdeithasol hi, a fyddaf yn 

creu cynllun cymorth ar gyfer hi er mwyn sicrhau bod Margo yn hapus a chyflawn yn ystod ei 

hamser yn yr ysgol. 

 

Fel amlinellir yn y cynllun cefnogi (atodiad 2 yn rhan 2) mae cwpl o ffyrdd i helpu a chefnogi 

Margo gyda'i datblygiad cymdeithasol ac yn y dosbarth er mwyn sicrhau bod hi’n mwynhau 

ei hamser yn y dosbarth. Yn y cynllun cefnogi mae cwpl o weithgareddau a syniadau, er 

enghraifft amserlen weledol sydd wedi cael ei brofi i fod yn hynod o effeithiol yn helpu rhoi 

strwythur i’r diwrnod i’r disgyblion (Symbols Inclusion Project, 2021) neu lyfr cof er mwyn 

helpu Margo ymgartrefi yn yr ysgol. Mae’r syniadau rwyf wedi cynnwys yn cyd-fynd gyda 

damcaniaeth Bruner a Vygotsky ac yn annog llawer o gyd-weithio a modelu. 

Prif gorff 

Mae Erthygl 29 o’r Confensiwn y Cenhedloedd Unedig ar Hawliau’r Plentyn yn dweud y dylai 

“addysg plentyn neu berson ifanc helpu ei feddwl, ei gorff a’i ddoniau i fod y gorau y gallant” 

(UNICEF, 2021). Dylai Margo deimlo’n gyffyrddus ac yn hapus yn yr ysgol er mwyn cyflawni 

ei llawn botensial, ac er nad yw hi yno eto, ffocws y cynllun cymorth yw gwneud iddi hi 

gyrraedd cychwyn addas ar gyfer ei haddysg ac i adeiladu arno gyfeillgarwch a 

pherthnasoedd ag eraill yn y dosbarth gyda chefnogaeth ei hathro, ei thad, ei chyd-

ddisgyblion a rhanddeiliaid eraill. 

 

Fel dywedais yn y cyflwyniad, mae Margo yn dioddef o syndrom alcohol y ffoetws. Byddaf yn 

ei alw yn SAFF yn ystod hyn. Yn ôl British Medical Association (2007. Tud 33 - 56) SAFF 

yw’r achos mwyaf cyffredin o anabledd dysgu yn y DU (sydd ddim yn genetig). Noda 

Parkinson a McLean (2013) bod y diffygion o’r salwch yma am oes ac yn dod yn fwy amlwg 

gydag oedran, ond fod ymyrraeth gynnar yn gallu gwella diffygion, yn enwedig sgiliau 

cymdeithasol. Dadleua’r llyfr “How Children Learn” (Vosniadou, 2001. Tud 9) bod dysgu yn 

weithgaredd cymdeithasol, a chredaf fod hyn yn glwyd fawr i Margo a rheswm pam dydy hi 

ddim yn mwynhau neu yn gyffyrddus yn ysgol. Mae plant a SAFF yn aml yn iau yn 

ddatblygiadol na’u hoedran cronolegol, ac o ganlyniad gellir camddehongli eu hymddygiad 

(NHS, 2019). Wrth edrych ar y tabl (atodiad 1 yn yr atodiadau) mae plant a SAFF yn gweld 

hi’n anodd perfformio rhai sgiliau cymdeithasol yn gyson. Llawer o’r amser mae hyn y tu 

hwnt i’w rheolaeth. 

 

Yng nghyd-destun Margo, er bod trafferthion gyda hi, mae hi yn ferch hapus a siriol. Ond, 

mae hi yn gweld hi’n anodd cael ei adael yn ysgol ac yn cynhyrfu. Mae hyn yn para nes tuag 

amser cinio pryd mae hi’n mynd adref. Nododd ymchwil anghyhoeddedig gan Miriam 

Bamidele bod cyfraddau uwch o ymlyniad ansicr a di-drefn mewn plant gyda SAFF: 

darganfuwyd bod plant a SAFF 9 gwaith yn fwy tebygol o ddatblygu anhwylder ymlyniad na 

phlant yn y boblogaeth gyffredinol (Prifysgol Salford, 2021). Gellir hyn fod yn rheswm pam 

mae Margo yn gweld hi’n anodd ac yn angen fwy o gymorth i ymgartrefu yn ysgol: mae hi o 

bosib yn gweld hi’n anodd ymddiried i’r oedolion sydd o’i hamgylch hi. 

 

Mae plant gyda SAFF yn dibynnu arno gysondeb a threfn arferol mewn bywyd dydd i ddydd. 

Noda Duke University (2016) bod amgylchedd strwythuredig yn hanfodol i fyfyrwyr gyda 

SAFF. Mae angen trefn ddibynadwy ar y myfyrwyr, ac mae darparu strwythur yn meddwl nid 

oes angen iddynt ddefnyddio egni i ddehongli eu hamgylchedd.Mae trosglwyddiadau yn 

effeithio arno'r drefn yma, ac o ganlyniad, mae pobl gyda SAFF yn gweld hi’n anodd 

trosglwyddo. Mewn achos Margo, mae hi yn dechrau dosbarth Meithrin yn ysgol newydd. 

Mae’r trosglwyddiad yma o gartref i ysgol yn un enfawr i blentyn ifanc: esbonia Cremin ac 

Arthur (2014, tud 127) bod trosglwyddiadau ar unrhyw adeg yn gymhleth, ac nad yw’n 

ddigwyddiad unigol ond yn broses parhaol. Cytuna Association of Teachers and Lecturers 

(2003, tud 44) gyda hyn, gan ddweud nid oes ffordd i sicrhau trosglwyddiad esmwyth.  

 

Darganfydda’ adroddiad Barrett o’r enw ‘Dechrau’r Ysgol’ (1986) bod angen cysylltiadau cryf 

rhwng y cartref a’r ysgol er mwyn sicrhau trosglwyddiad mor llym ag sy’n bosib. Fel gwelir o’r 

cynllun cymorth, mae tad Margo yn chwarae rôl bwysig yn y cynllun er mwyn sicrhau bod 

Margo yn hapus ac yn setlo yn yr ysgol. Awgryma POPFASD (2021) bod cwpl o wahanol 

ffurf i sicrhau bod trosglwyddo yn mynd mor llyfn â phosib: un o rain yw annog cyfathrebu 

cyson rhwng athrawes a’r cartref, gyda budd  Margo wrth wraidd pob penderfyniad. Cytuna 

NHS (2021) gyda hyn; dywedwyd bod “paratoi, cynllunio a chyfathrebu cadarnhaol yn helpu i 

adeiladu’r sylfaen ar gyfer addysgu a dysgu effeithiol”. Trwy weithio gyda chydweithwyr a 

rhieni mae’n bosib creu amgylchedd deallusol a fydd yn meithrin datblygiad y disgybl. 

 

Yn ôl Web MD (2021) dylai plentyn 4-5 mlwydd oed dechrau datblygu sgiliau cymdeithasol 

ac mae hyn yn cynnwys dod yn fwy annibynnol, rhannu teganau a chymryd mewn tro, a 

hefyd mwynhau chwarae gyda phlant eraill. Mae hyn yn cyd-fynd gyda Tassoni et al., (2016. 

Tud 15), sydd yn dweud bod plant 4 mlwydd oed yn tueddu mwynhau annibyniaeth ac yn 

deall bod rhaid rhannu a rhesymu. Er nad yw’r cerrig milltir awgrymedig hyn yn goncrid, ac 

yn dibynnu ar sefyllfaoedd unigol, maen nhw’n rhoi syniad bras i ni o ble ddylai Margo fod. 

Fel gwelir o broffil Margo, mae hi’n gweld hi’n anodd creu perthnasau gydag aelodau arall yn 

y dosbarth, ac yn gweld hi’n anodd rhannu a chwarae gyda phlant eraill yn y dosbarth. Yn ôl 

y cerrig milltir, mae Margo ‘tu ôl’ yn ei ddatblygiad cymdeithasol. 

 

Un o’r gweithgareddau sydd yn y cynllun cymorth yw’r syniad o greu llyfryn cof ffotograffig o’r 

ysgol ar gyfer Margo. Byddai’r llyfr yma yn cynnwys lluniau o wahanol ardaloedd yn yr ysgol, 

aelodau o staff, a’r ardal allanol. Margo fyddai’n gyfrifol am greu'r llyfr yma gyda 

chynorthwyydd er mwyn sicrhau bod cynnwys y llyfr yn bersonol iddi hi. Awgryma’r 

gweithgaredd hyn gan ESTYN (2019) yn ei erthygl arno arfer effeithiol. Defnyddiodd yr 

erthygl hon arfer effeithiol gan ysgol a sut roeddent yn helpu eu myfyrwyr anghenion dysgu 

ychwanegol i setlo a dod yn gyfarwydd ag ysgol newydd. 

 

Noda NHS (dim dyddiad) bod nifer o fanteision i amserlen weledol. Un o rain yw mai’n helpu 

i reoli pryder – gall defnyddio amserlenni gweledol helpu pobl ifanc i reoli eu pryderon trwy 

eu helpu i wybod beth i’w ddisgwyl o’r diwrnod ysgol. Cytuna gwefan ‘I CAN’ (dim dyddiad) 

gan ddweud bod “defnyddio symbolau a llinellau amser gweledol fel rhan o ddull addysgu 

amlsynhwyraidd yn helpu plant i ymddwyn yn dda, datblygu llythrennedd, cymell ac 

atgyfnerthu cysyniadau y maen yn eu hadnabod ac arwain at fwy o annibyniaeth”. Felly, mae 

nifer o fanteision o bosib o’r amserlen weledol, a dyna pam mae hi yn y cynllun cymorth. 

 

Mae’n werth nodi bod cwpl o weithgareddau yn y cynllun yn annog creadigrwydd. Credaf fod 

creadigrwydd yn hanfodol yn natblygiad cymdeithasol plant – noda Tims (2010, tud.11) bod 

dysgu creadigol yn cynnwys ymchwilio, darganfod, dyfeisio a chydweithredu sydd gyd yn 

gallu fod yn fantais fawr i ddatblygiad cymdeithasol. Cytuna Growing Kids Learning Centers 

(2021) gyda hwn, gan ddweud bod chwarae creadigol a’r celfyddydau yn caniatáu i blant 

ryngweithio gydag eraill a datblygu sgiliau cymdeithasol. Maen nhw hefyd yn dweud “pan 

fydd eich plentyn yn chwarae gwisgo i fyny neu yn gwneud celf a chrefft gyda phlant eraill, 

byddant yn gallu dysgu sut i gyfathrebu ag eraill a chymdeithasu mewn ffordd hwyliog ac 

unigryw”. Felly, mae’r cynllun cymorth yn cynnwys nifer o gyfleoedd i Margo cymryd rhan 

mewn gweithgareddau fel hyn  fel paentio pwmpen, creu anifail allan o ddail a brigau. 

 

Mae’r gweithgareddau eraill trwy gydol y cynllun cymorth yn annog gwaith tîm a 

phartneriaeth ac mae hwn yn cefnogi damcaniaeth Jerome Bruner a Lev Vygotsky. Mae’r 

ddau ddamcaniaethwr yn ffocysu arno ac yn pwysleisio’r pwysigrwydd o amgylchedd 

plentyn.  Roedd Jerome Bruner yn ffocysu yn bennaf arno sut mae gwybodaeth yn cael ei 

deall a threfnu trwy wahanol ffurf o feddwl (Simply Psychology, 2019). Noda Bruner dri cham 

o gynrychiolaeth wybyddol (Study.com, 2021), fel gwelir isod:  

 
Ffigwr 1. (First Discoverers, 2021) 

Mae’r gweithgareddau yn ystod wythnos un yn cefnogi ail gam y tri cham. Yr ail gam yw lle 

mae Margo yn ffitio i mewn (yn y grŵp oedran 1-6) ac felly bydd y gweithgareddau’n ei helpu 

i gyrraedd hyn. Bydd cliwiau gweledol fel yr amserlen a’r llyfr cof yn ei helpu i ddeall y 

sefyllfa yn feddyliol cyn y ddealltwriaeth gysyniadol yn gam 3. Mae Bruner yn eiriolwr mawr 

dros blant sy’n dysgu trwy ddysgu annibynnol a hunan ddarganfod. 

 

 

Rhagdybia theori Vygotsky  bod pobl yn dysgu mwy o ryngweithio cymdeithasol, o arsylwi 

eraill, o'r rhyngweithio a'r cyfathrebu sydd ganddyn nhw gyda'r rhai sydd â sgiliau, 

gwybodaeth a phrofiadau mwy datblygedig (Zhou, 2020. Tud 83). Datblygodd Vygotsky y 

cysyniad o’r parth datblygiad procsimol. Fel gwelir o’r diagram isod syniad craidd y cysyniad 

yw y gall unigolyn mwy gwybodus wella dysgu myfyriwr trwy eu tywys trwy dasg ychydig yn 

uwch na lefel ei allu (HealthLine, 2021). Mae’r cysyniad yma yn ganolbwynt y 

gweithgareddau a byddant yn hanfodol wrth ddatblygu sgiliau cymdeithasol Margo: trwy 

gydol popeth sydd yn y cynllun cymorth mae Margo wedi’i phartneru lan gydag unigolyn 

mwy gwybodus er mwyn iddi hi fodelu ymddygiad nhw tuag at eraill yn y dosbarth. Credai 

Vygotsky bod pob person yn cael dau lefel i ddatblygiad sgil, sef: 

1. Lefel maen nhw’n gallu cyrraedd yn annibynnol.  

2. Lefel maen nhw’n gallu cyrraedd gyda help mentor, athrawes, neu rywun mwy 

gwybodus.  

 

 

 
 

 

 

 

 

 

 

 

 

 

 

 

 

 

 

 

 

Ffigwr 2 (Healthline, 2021) 

Er bod Bruner a Vygotsky yn dilyn damcaniaeth gwybyddol Piaget, mae’r ddau yn cael dau 

safbwynt gwahanol amdano addysgu: ond mae’r cynllun cymorth yn cefnogi’r ddau 

ddamcaniaeth ac yn ei ddefnyddio mewn 2 ffurf wahanol. Mae Bruner yn credu bod dysgwyr 

yn dysgu yn fwy effeithiol os maen nhw’n caffael y wybodaeth ei hunain a’r athro’n rhoi 

cefnogaeth ar yr adeg iawn. Ar y llaw arall, roedd Vygotsky yn credu bod problemau’n codi 

pryd roedd athrawon yn gadael gormod i’r myfyriwr gwneud yn annibynnol (Dastous, 2004. 

Tud 6).  

 

Er bod modelu yn rhan bwysig o’r cynllun cymorth, mae Kelly et al. (2009) yn canfu bod 

babanod sydd yn dioddef o SAFF yn dangos gallu amhariad i fodelu ymddygiad 

arddangoswyd gan yr arbrofwr a dyma un broblem all codi o’r cynllun cymorth. Dyma un 

peth hi fod yn amheus ohono gan nad ydym yn gwybod sut y gallai Margo addasu i’r cynllun 

cymorth, ond yn yr adolygiad ar ddiwedd yr hanner tymor cynhelir sgwrs i drafod y dilyniant 

yn dilyn y 7 wythnos flaenorol. 

 

Mae nodyn yn y cynllun cymorth yn sôn amdano gynnydd Margo: nid oes un ffordd benodol 

yn unig i fesur cynnydd Margo dros yr hanner tymor. Esbonia Llywodraeth Cymru (2020b) 

bod cynnydd dysgwyr “ar hyd continwwm dysgu o 3 i 16 oed yn ganolog i Gwricwlwm i 

Gymru”. Noda Llywodraeth Cymru bod dysgwyr gydag anghenion dysgu ychwanegol a 

chyfradd dilyniant gwahanol i rai sydd heb, a bydd dilyniant yn edrych yn wahanol i bob 

unigolyn. Mae Llywodraeth Cymru yn mynd ymlaen i ddweud bod cynnydd yn rhan “annatod 

o ddysgu ac addysgu ac mae’n gofyn am bartneriaethau effeithiol ymhlith pawb sy’n cymryd 

rhan, gan gynnwys y dysgwr”. 

 

Bydd Margo yn chwarae rhan allweddol yn y broses o dracio cynnydd. Bydd llais y dysgwr 

yn rhan bwysig iawn ac mae’r “Department for Children, Schools and Families” (dim 

dyddiad) yn dadlau bod hyn yn rhan hanfodol na ellir ei hanwybyddu. Mae pum egwyddor 

cynnydd yn y Cwricwlwm i Gymru, sef:  

1. Ehangder a dyfnder gwybodaeth 

2. Dyfnhau’r ddealltwriaeth o’r syniadau a’r disgyblaethau o fewn y meysydd 

3. Mireinio a s soffistigeiddrwydd cynyddol wrth ddefnyddio a chymhwyso sgiliau 

4. Creu cysylltiadau a throsglwyddo dysgu i gyd-destunau Newydd 

5. Cynyddu effeithiolrwydd.  

(Llywodraeth Cymru, 2020b) 

Mae’n bwysig bod y 5 egwyddor yma wrth wraidd unrhyw gamau cynnydd o fewn y 

Cwricwlwm i Gymru a dylai fod wrth wraidd unrhyw benderfyniadau amdano gynnydd. Mae 

ymgysylltiad rhwng y dysgwr a’r ymarferydd yn hynod o bwysig, ond er mwyn bod yn 

wirioneddol effeithiol, mae rhaid i gydweithrediad bawb sydd yn rhan o daith dysgwr bod 

wrth wraidd dilyniant y dysgwr. Mae tadau, fel mamau, yn chwarae rhan hynod o bwysig ym 

mywydau plant ifanc (Early Years Alliance, 2021) ac mae hi wedi cael eu profi bod plant yn 

gwneud yn well yn addysgol, seicolegol, ac yn gymdeithasol pan fydd tadau’n cymryd rhan 

weithredol yn dysgu eu plant. Adrodda Education Endowment Foundation (dim dyddiad) bod 

ymgysylltiad rhieni yn cael effaith gadarnhaol ar gyfartaledd o 4 mis o gynnydd ychwanegol, 

ac mae hyn yn profi’n bellach pa mor bwysig yw’r perthynas a’r cydweithrediad rhwng pob 

rhandeiliaid sydd yn cymryd rhan ym mywyd Margo. 

 

Fydd cynnydd Margo yn cael ei asesu mewn cwpl o arddulliau gwahanol. Un o rain, ac 

efallai un o’r arddulliau mwyaf pwysig, yw trwy arsylwi. Pwysleisia Hobart a Frankel (1995, 

tud 10) bod hi’n bwysig i ddiwallu a deal anghenion plant a thrwy gofnodi arsylwadau, mae’n 

bosibl nodi patrymau ymddygiad a newidiadau. Bydd hyn yn hanfodol ar gyfer y cynllun 

cymorth oherwydd bydd yn rhoi cyfle i ni sylwi ar yr hyn sy’n gweithio yn y cynllun a beth 

sydd ddim yn gweithio. Bydd arsylwi yn digwydd o leiaf un waith yr wythnos gan yr 

Athrawes, a bydd hwn yn rhoi cyfle i bawb sydd yn cymryd rhan yn y cynllun cymorth 

penderfynu os yw Margo’n barod i symud ymlaen i’r cam nesaf yn y cynllun. 

Diweddglo 

Adrodda Prifysgol Bryste yn 2018 bod hyd at 17% o blant yn cael symptomau sy’n gyson a 

syndrom alcohol y ffoetws (Prifysgol Bryste, 2018). Er bod mwy ymchwil yn cael ei wneud ar 

y syndrom a’i effeithiau ar hyn o bryd, dim ond ychydig iawn sy’n hysbys am y syndrom a sut 

i gefnogi unigolion sy’n dioddef ohono. Adrodda FASD Network (dim dyddiad) bod tua 7,000 

o fabanod yn cael ei eni gyda’r syndrom pob blwyddyn, sydd yn meddwl bod siawns eithaf 

teg y byddwn ni yn ystod ein gyrfaoedd yn cael disgybl sydd yn dioddef o SAFF. Mae hi’n 

bwysig i ni fel addysgwyr nid yn unig dysgu beth yn gwmws yw SAFF, ond hefyd fel ni’n 

gallu helpu unigolyn sydd yn cael SAFF i gyflawni ei photensial ac i fyw bywyd hapus ac 

iachus. 

 

Eglura Siencyn et al., (2010, tud 145-146) bod perthynas dda gyda chartref y plentyn yn 

allweddol er mwyn sicrhau bod plentyn yn dysgu ac yn cyrraedd ei photensial. Mae Gwaith 

Gutman a Feinstein (2008) bellach yn cefnogi hwn, gan bwysleisio bod y bartneriaeth 

weithredol yn rhan werthfawr o fywyd ysgol y plentyn. 

 

Mae Erthygl 12 o’r CCUHP yn dweud bod gan bob plentyn yr hawl i “ddweud beth ddylai 

digwydd ac i rywun wrando arnoch” (Comisiynydd Plant Cymru, dim dyddiad). Mae hyn wrth 

wraidd y cynllun cefnogi ac yn rhywbeth bydd rhaid cymryd mewn i ystyriaeth trwy gydol y 

cynllun cymorth. Yn rheolaidd, bydd Margo yn cymryd rhan mewn sgwrs i sicrhau nad yw 

hi’n teimlo’n ddig, yn anghyfforddus neu yn teimlo fel mae hi’n cael ei gorfodi i gymryd rhan. 

Mae’n bwysig i ni fel addysgwyr sicrhau bod gennym ystod eang o wybodaeth er mwyn 

diwallu anghenion unigol ein dysgwyr. Mae un o’r Safonau Statws Athrawon Cymhwysol yn 

dweud mai’r “athro’n dangos gwybodaeth, dealltwriaeth a phrofiad o ddisgwyliadau uchel ac 

arfer effeithiol wrth ddiwallu anghenion pob dysgwr” (Llywodraeth Cymru, 2019. Tud 14-17) 

 

Trwy gydol hyn rwyf wedi cael cyfle i fyfyrio’n feirniadol ar y dulliau a ddewiswyd ar gyfer y 

cynllun cymorth, yn ogystal â dysgu mwy am bwysigrwydd nodweddion fel cyfranogiad 

rhieni. Er mwyn hyrwyddo fy natblygiad fel ymarferydd myfyriol, credaf mai fy ngham nesaf 

yw dysgu mwy am strategaethau posibl y gellid fod wedi’u defnyddio ar gyfer Margo.  

 

Ar ôl y cynllun cymorth, credaf taw'r camau nesaf ar gyfer cynnydd yw monitro fel mae hi’n 

addasu i’r dosbarth erbyn yr hanner tymor. Os nad yw hi yn ddigon cyfforddus yn y dosbarth 

erbyn hanner tymor wedyn fydd rhaid i'r rhanddeiliaid dod lan a ffurf arall i gefnogi Margo. Y 

peth pwysig yw bod Margo yn cyrraedd pwynt hapus a chyffyrddus yn yr ysgol. Waeth pa 

mor hir y mae’n ei gymryd. Nid yw cynnydd yn llinol.  

RHAN 2 
  

Datblygiad cymdeithasol 
• Rwy’n ei chael hi’n anodd cyfrannu at y 

trafodaethau ystafell ddosbarth oherwydd 

fy mhroblemau iaith. 

• Rwyf am wneud ffrindiau gyda fy nghyd-

ddisgyblion ond nid wyf yn gwybod sut i 

gyfathrebu a nhw.  

• Os mae rhaid i fi gyfrannu tuag at waith 

grŵp neu sgwrs dosbarth rwy’n cynhyrfu.  

 

Meysydd i ddatblygu 

Amdana i 
Rydw i yn 4 mlwydd oed a merch hapus a siriol iawn!. Mae gen i un brawd o’r enw 

Twm* sydd ym Mlwyddyn 5. Nid yw Twm yn dioddef o’r un syndrom a mi. Rydw i yn 
gweld y broses o ddod yn gyfarwydd â bywyd ysgol yn anodd. Rwy’n mwynhau cwmni 

eraill yn y dosbarth, ac rwy’n gyffyrddus yn yr ystafell ddosbarth. 

Datblygiad emosiynol  

• Mae hi’n cynhyrfu pryd mae ei rhieni yn 

dod a hi i ysgol – mae hyn yn tueddu 

para nes amser ginio.  

• Mae hi’n cael hi’n anodd ymddiried yn 

aelodau arall o staff-  dim ond yn 

ymddiried yn yr Athrawes Dosbarth a’r 

Cynorthwyydd.  

• Tueddu colli ei dymer oherwydd y 

rhwystrau ieithyddol.  

 

Datblygiad gwybyddol 
• Nid wyf yn torri ar draws yn y dosbarth ac 

rwyf yn ffocysu’n dda bryd mae’r 

athrawes yn siarad.  

• Rwyf yn deall ychydig o beth sy’n cael ei 

ddweud yn ystod gwersi.  

• Rwy’n dda mewn mathemateg ac yn gallu 

cydnabod gwahanol rifau.  

Datblygiad ieithyddol 
• Rwyf yn gallu deall cyfarwyddiadau syml 

er enghraifft ‘eistedd’ ‘sefyll’ ac ati.  

• Rwy’n cael trafferth cyfathrebu ac yn 

teimlo’n drist pan rwyf ddim yn gallu 

dweud beth rwyf eisiau.  

• Rwy’n gweld hi’n anodd i deall beth mae’r 

Athrawes yn dweud ac yn dibynnu ar 

pethau gweledol.   

Beth sy’n bwysig i mi 
• Gwylio fideos ar yr iPad.  
• Fy arth brown o’r enw Arthur.  
• Rhyddid wrth chwarae tu allan i 
chwarae ar y beic, ond y gefnogaeth 
i sicrhau fy mod i’n ddiogel hefyd.  
• Cefnogaeth o’r unigolion rwyf yn 
ymddiried ynddo. 

Sut i’m cefnogi ymhellach 

• Amynedd i’m deall – enwedig 

pryd os cymeraf ychydig o 

amser i roi brawddeg at ei 

gilydd.  

• Amser tawel os ydw i’w angen 

– ond cwtsh os ydw i angen un 

ac rydw i’n drist.  

• Cefnogaeth ychwanegol 

ieithyddol, llawer o ailadrodd.  

